NY MPANORATRA
Haéckel ANDRIANJATOVO

LESONA HOTADIDINA




Sahanasa 1
1- |za ny mpanoratra Haéckel ANDRIANJATOVO?

2- Lazalazao ny lalan-kizorany teo amin’ny literatiora.

3- Fintinoaoanatin’nyfehezantenydimyeohoeonymombamomba
ny mpanoratra Haéckel ANDRIANJATOVO




Sahanasa 2
Indro misy tononkalo “ririnina”’, nosoratan’i Haéckel ANDRIANJATOVO

Ririnina
Nankaiza ny tsiky, ny lanitra manga
No be sorisory sy maloka lava?

Somparan’ny rahona ka tsy mitranga

Ny fara-masoandro natao hanazava

Nankaiza ny ravina, elon’ny hazo
Ny vony mivelatra, radon’ny saha?
Finaokan’ny rivotra fa efa malazo

Tsy ho hitan’ny mason’ny tia zahazaha

Mangina ny feo mikotaba ao an’ony
Fitopa malefaka sy eri-mitaika
No reko mahalana, tony dia tony

Nankaiza ny riana mahery fiantraika?

Ny tampon-tanety nahoana no ngazana?
Ny tendron-kavoana no mangadihady?

Mahaiza mandinika rehefa mitazana

Ny fotoa-mamanala efa tonga sahady




Izany ka izany no tsy andrenesana

Ny vazon’ny vorona zatra mihira
Matahotra hatsiaka sy fahafatesana

Ka lasa mihataka ary an-dakira

|zany ka izany no tsy ahitana
Aina marisika, vonon-kiasa
Ny andro kanefa dia mbola hafana
Ny hatsiakan-dririnina koa ho lasa

Haéckel ANDRIANJATOVO

Fanontaniana
1- Miainga amin’io lahatsoratra io, asongadino ny mampiavaka ny
tononkalo.

2- Lazao ny mahakanto ny tononkalo.

3-  Tanisao hevi-dehibe misongadina ao amin’io tononkalo io.




